
Annotatsiya. Mazkur maqolada boʻlajak jismoniy tarbiya mutaxassislarining 

funksional koʻnikmalarini rivojlantirishda integrativ yondashuvning metodologik 

imkoniyatlari tahlil qilingan. Tadqiqotda pedagogik integratsiya, fanlararo aloqadorlik, 

nazariya va amaliyot birligi, uzluksiz pedagogik amaliyot hamda shaxsga yoʻnaltirilgan 

taʼlimning boʻlajak mutaxassislarning kasbiy tayyorgarligini takomillashtirishdagi oʻrni 

yoritilgan. Funksional koʻnikmalarni rivojlantirish jarayoni tashkiliy, kommunikativ, 

kognitiv, refleksiv, motivatsion va amaliy komponentlarning oʻzaro integratsiyasi 

asosida tashkil etilishi zarurligi asoslangan. Shuningdek, integrativ yondashuvning 

butunlik, tizimlilik, rivojlanish, uzluksizlik va oʻzaro bogʻliqlik tamoyillari boʻlajak 

jismoniy tarbiya mutaxassislarining kasbiy-pedagogik faoliyatga tayyorgarligini 

kuchaytirishi aniqlangan. Tadqiqot natijalari asosida funksional koʻnikmalarni 

rivojlantirishning metodologik modeli va uni amalga oshirishning asosiy pedagogik 

yoʻnalishlari taklif etilgan. 

Kalit soʻzlar: boʻlajak jismoniy tarbiya mutaxassisi, funksional koʻnikma, 

integrativ yondashuv, pedagogik integratsiya, kasbiy tayyorgarlik, fanlararo aloqa, 

pedagogik amaliyot, kasbiy kompetentlik, shaxsga yoʻnaltirilgan taʼlim, nazariya va 

amaliyot birligi. 

Аннотация. В статье проанализированы методологические возможности 

интегративного подхода к развитию функциональных навыков будущих 

специалистов по физической культуре. Раскрыта роль педагогической интеграции, 

междисциплинарных связей, единства теории и практики, непрерывной 

педагогической практики, а также личностно ориентированного обучения в 

совершенствовании профессиональной подготовки будущих специалистов. 

Обоснована необходимость организации процесса развития функциональных 

навыков на основе взаимной интеграции организационного, коммуникативного, 

когнитивного, рефлексивного, мотивационного и практического компонентов. 

Также установлено, что принципы целостности, системности, развития, 

непрерывности и взаимосвязи интегративного подхода способствуют повышению 

готовности будущих специалистов по физической культуре к профессионально-

педагогической деятельности. На основе результатов исследования предложена 

методологическая модель развития функциональных навыков и определены 

основные педагогические направления её реализации. 

Ключевые слова: будущий специалист по физической культуре, 

функциональный навык, интегративный подход, педагогическая интеграция, 

профессиональная подготовка, междисциплинарная связь, педагогическая 

практика, профессиональная компетентность, личностно ориентированное 

обучение, единство теории и практики. 

Annotation. This article analyzes the methodological potential of an integrative 

approach to developing the functional skills of future physical education specialists. It 

highlights the role of pedagogical integration, interdisciplinary connections, the unity of 

theory and practice, continuous teaching practice, and learner-centered education in 

improving the professional training of future specialists. The study substantiates the need 

to organize the process of developing functional skills through the integration of 

organizational, communicative, cognitive, reflective, motivational, and practical 

components. It also establishes that the principles of integrity, systematicity, 

development, continuity, and interconnection inherent in the integrative approach 

contribute to strengthening future physical education specialistsʼ readiness for 

professional and pedagogical activities. Based on the research findings, a methodological 

model for developing functional skills and the main pedagogical directions for its 

implementation are proposed. 

Keywords: future physical education specialist, functional skill, integrative 

approach, pedagogical integration, professional training, interdisciplinary connection, 

teaching practice, professional competence, learner-centered education, unity of theory 

and practice. 

Kirish. Bugungi kunda oliy pedagogik taʼlim tizimida boʻlajak mutaxassislarni 

kasbiy faoliyatga tayyorlashning mazmuni va metodologiyasini takomillashtirish muhim 

ilmiy-pedagogik vazifalardan biri hisoblanadi. Ayniqsa, jismoniy tarbiya sohasi 

mutaxassislarining kasbiy faoliyati oʻziga xos murakkab va koʻp funksiyali xususiyatga 

ega boʻlib, ulardan nafaqat nazariy bilimlarni egallash, balki mazkur bilimlarni real 

pedagogik vaziyatlarda samarali qoʻllash, oʻquvchilarning individual xususiyatlarini 

hisobga olish, mashgʻulotlarni rejalashtirish va tashkil etish, harakat faoliyatini 

boshqarish, natijalarni baholash hamda pedagogik jarayonni tahlil qilish koʻnikmalarini 

talab etadi. 

Shu nuqtai nazardan, boʻlajak jismoniy tarbiya mutaxassislarida funksional 

koʻnikmalarni rivojlantirish masalasiga kompleks va tizimli yondashish zarur. Bunda 

integrativ yondashuv alohida metodologik ahamiyat kasb etadi. Mazkur yondashuv turli 

oʻquv fanlari mazmunini, nazariy va amaliy tayyorgarlikni, pedagogik va jismoniy 

tayyorgarlikni, shuningdek, taʼlim jarayoni va kasbiy faoliyatni oʻzaro bogʻliq holda 

tashkil etish imkonini beradi. 

Oʻzbekiston Respublikasi Prezidentining 2019-yil 8-oktabrdagi PF-5847-son 

Farmoni bilan tasdiqlangan “Oʻzbekiston Respublikasi oliy taʼlim tizimini 2030-

yilgacha rivojlantirish konsepsiyasi”da oliy taʼlim jarayonlarini takomillashtirish, 

zamonaviy pedagogik yondashuvlardan foydalanish va talabalarning kasbiy 

kompetensiyalarini rivojlantirishga alohida eʼtibor qaratilgan. Mazkur vazifalar boʻlajak 

jismoniy tarbiya mutaxassislarining kasbiy tayyorgarligida integrativ yondashuv 

imkoniyatlaridan foydalanish zaruratini yanada kuchaytiradi. 

Integrativ yondashuvning asosiy mazmuni taʼlim jarayonining alohida 

komponentlarini mexanik tarzda birlashtirishdan iborat emas, balki ularni yagona 

pedagogik maqsad asosida oʻzaro aloqador va funksional tizim sifatida tashkil etishni 

nazarda tutadi. Shu sababli mazkur yondashuv boʻlajak jismoniy tarbiya 

mutaxassislarining funksional koʻnikmalarini rivojlantirish uchun metodologik asos 

sifatida muhim ahamiyatga ega. 

Tadqiqotning maqsadi. Integrativ yondashuv asosida boʻlajak jismoniy tarbiya 

mutaxassislarining funksional koʻnikmalarini rivojlantirishning metodologik asoslarini 

aniqlash va uning samarali pedagogik imkoniyatlarini asoslashdan iborat. 

Mazkur maqsadga erishish uchun quyidagi vazifalar belgilandi: 

- integrativ yondashuv tushunchasining pedagogik mohiyatini tahlil qilish; 

- boʻlajak jismoniy tarbiya mutaxassislarining funksional koʻnikmalarini 

rivojlantirishda integratsiyaning oʻrnini aniqlash; 

- nazariy va amaliy tayyorgarlikning oʻzaro bogʻliqligini asoslash; 

- fanlararo aloqalarning funksional koʻnikmalarni shakllantirishdagi 

imkoniyatlarini aniqlash; 

- uzluksiz pedagogik amaliyotning metodologik imkoniyatlarini tahlil qilish; 

- integrativ yondashuv asosida funksional koʻnikmalarni rivojlantirishning asosiy 

pedagogik tamoyillarini aniqlash. 



Jismoniy tarbiya va sport ilmiy tadqiqotlar instituti 

Sportda ilmiy tadqiqotlar ilmiy nazariy jurnali 

 
 

Avgust 2026 https://jtsiti-journal.uz/ 
 

Tadqiqot metodlari. Tadqiqotda pedagogik va ilmiy-metodik adabiyotlarni 

nazariy tahlil qilish, taqqoslash, umumlashtirish, tizimlashtirish, pedagogik 

hodisalarning oʻzaro aloqadorligini aniqlash hamda ilgʻor pedagogik tajribalarni tahlil 

qilish metodlaridan foydalanildi. 

Tadqiqot metodologik jihatdan integrativ, kompetentlikka asoslangan, shaxsga 

yoʻnaltirilgan va faoliyatli yondashuvlarning oʻzaro uygʻunligiga asoslandi. 

Integrativ yondashuvning pedagogik mohiyati. 

Integratsiya tushunchasi turli qismlar, elementlar, bilimlar, faoliyat turlari va 

pedagogik jarayon komponentlarini muayyan maqsad asosida yaxlit tizimga 

birlashtirishni anglatadi. Pedagogik nuqtai nazardan integratsiya taʼlim mazmuni, 

maqsadi, metodlari, vositalari va tashkiliy shakllari oʻrtasidagi oʻzaro aloqadorlikni 

kuchaytiradi. 

S.I. Arxangelskiy, I.D. Zverev, V.G. Razumovskiy, N.K. Chapayev kabi 

tadqiqotchilar taʼlim jarayonidagi integratsiyaning asosiy belgilarini “butunlik”, “oʻzaro 

bogʻliqlik” va “yoʻnalganlik” bilan izohlaydilar. Mazkur belgilar jismoniy tarbiya 

mutaxassislarini tayyorlash jarayoni uchun ham muhim metodologik ahamiyatga ega. 

V.S. Bezrukova pedagogik integratsiyaning koʻp qirrali xususiyatini taʼkidlab, 

taʼlim va tarbiya maqsadlari, mazmuni hamda tashkiliy shakllarining oʻzaro bogʻliqligi 

professional tayyorgarlik samaradorligini oshirishini koʻrsatadi. N.Ye. Kuznesova va 

M.A. Shatalov esa integratsiyani butun oʻquv jarayonining maqsadi va vositalarini 

oʻzgartiruvchi omil sifatida talqin qiladi. 

Mazkur ilmiy qarashlarni umumlashtirish asosida integratsiyani boʻlajak jismoniy 

tarbiya mutaxassislarini tayyorlashda quyidagi uch jihatning birligi sifatida koʻrish 

mumkin: 

- birinchidan, bilimlarning integratsiyasi; 

- ikkinchidan, nazariya va amaliyotning integratsiyasi; 

- uchinchidan, taʼlim va kasbiy faoliyatning integratsiyasi. 

Aynan shu birlik funksional koʻnikmalarning rivojlanishi uchun zarur pedagogik 

shart-sharoitlarni yuzaga keltiradi. 

Funksional koʻnikmalarni rivojlantirishda integrativ yondashuvning oʻrni. 

Boʻlajak jismoniy tarbiya mutaxassisining funksional koʻnikmalari uning kasbiy 

faoliyatini samarali tashkil etish imkonini beruvchi amaliy va intellektual qobiliyatlar 

tizimini tashkil etadi. Bunday koʻnikmalar mashgʻulotlarni rejalashtirish, tashkil etish, 

oʻquvchilarning faoliyatini kuzatish, harakatlarni namoyish etish, xatolarni aniqlash va 

tuzatish, oʻquvchilarning faoliyatini baholash, pedagogik vaziyatlarda tegishli qaror 

qabul qilish kabi faoliyatlarni qamrab oladi. 

Shu jihatdan funksional koʻnikmalarni faqat bitta fan doirasida shakllantirish 

mumkin emas. Chunki jismoniy tarbiya oʻqituvchisining kasbiy faoliyati pedagogika, 

psixologiya, anatomiya, fiziologiya, sport nazariyasi va metodikasi, gigiyena, xavfsizlik, 

kommunikatsiya hamda boshqa bilim sohalarining oʻzaro aloqadorligini talab qiladi. 

Demak, integrativ yondashuv funksional koʻnikmalarni rivojlantirishda fanlararo 

bilimlarni yagona kasbiy faoliyat vazifalari atrofida birlashtirish imkonini beradi. 

Masalan, jismoniy tarbiya mashgʻulotini tashkil etishda talaba: 

- pedagogik maqsadni belgilaydi; 

- psixologik xususiyatlarni hisobga oladi; 

- fiziologik imkoniyatlarni baholaydi; 

- jismoniy yuklamani belgilaydi; 

- mashqlarni metodik jihatdan tanlaydi; 

- xavfsizlik talablarini hisobga oladi; 

- mashgʻulot natijalarini baholaydi; 

- olingan natijalar asosida keyingi faoliyatni rejalashtiradi. 

Bu jarayonda turli fanlardan olingan bilimlar alohida-alohida emas, balki yagona 

kasbiy vazifani hal qilishga yoʻnaltirilgan holda qoʻllanadi. 

Fanlararo aloqalarning metodologik imkoniyatlari 

Integrativ yondashuvning muhim jihatlaridan biri fanlararo aloqalarni tashkil 

etishdir. Jismoniy tarbiya mutaxassislarini tayyorlashda pedagogika, psixologiya, 

anatomiya, fiziologiya, sport nazariyasi va metodikasi, gigiyena, hayot faoliyati 

xavfsizligi va boshqa fanlarning mazmuni oʻzaro bogʻlangan holda qoʻllanilishi lozim. 

Fanlararo aloqalar orqali talaba muayyan pedagogik vaziyatni turli nuqtayi 

nazardan tahlil qilish imkoniyatiga ega boʻladi. 

Masalan, oʻquvchining jismoniy yuklamaga munosabatini baholashda fiziologik 

bilimlar; mashgʻulotga motivatsiyasini aniqlashda psixologik bilimlar; mashgʻulotni 

tashkil etishda pedagogik bilimlar; mashqlarni tanlash va bajarish texnikasini aniqlashda 

sport-metodik bilimlar qoʻllaniladi. 

Natijada talabaning tizimli fikrlashi, tahliliy qobiliyati va kasbiy qaror qabul qilish 

koʻnikmalari rivojlanadi. 

Funksional koʻnikmalarning tarkibiy komponentlari. 

Tahlil qilingan ilmiy qarashlar asosida boʻlajak jismoniy tarbiya mutaxassislarining 

funksional koʻnikmalarini bir nechta oʻzaro bogʻliq komponentlar asosida tavsiflash 

mumkin. 

Kognitiv komponent – kasbiy faoliyat uchun zarur nazariy bilimlarni egallash, 

ularni tahlil qilish va amaliy faoliyatda qoʻllay olish. 

Tashkiliy komponent – mashgʻulotlarni rejalashtirish, tashkil etish, vaqt va 

resurslardan oqilona foydalanish. 

Kommunikativ komponent – oʻquvchilar, hamkasblar va boshqa pedagogik jarayon 

ishtirokchilari bilan samarali muloqot oʻrnatish. 

Motivatsion komponent – kasbiy faoliyatga qiziqish, oʻz ustida ishlash va 

funksional koʻnikmalarni rivojlantirishga ichki ehtiyoj. 

Refleksiv komponent – oʻz faoliyatini tahlil qilish, xatolarni aniqlash, natijalarni 

baholash va faoliyatni takomillashtirish. 

Amaliy-harakat komponenti – jismoniy mashqlarni toʻgʻri namoyish qilish, harakat 

texnikasini tushuntirish, mashgʻulot jarayonini boshqarish va oʻquvchilarning jismoniy 

faoliyatini nazorat qilish. 

Mazkur komponentlar bir-biridan alohida holda emas, balki yagona tizim sifatida 

rivojlantirilishi lozim. 

Integrativ yondashuvning asosiy tamoyillari. 

Boʻlajak jismoniy tarbiya mutaxassislarining funksional koʻnikmalarini 

rivojlantirish metodologiyasini tashkil etishda quyidagi tamoyillarni asosiy deb 

hisoblash mumkin: 

Butunlik tamoyili. Taʼlim jarayonining barcha komponentlari yagona maqsadga 

yoʻnaltiriladi. 

Tizimlilik tamoyili. Bilim, koʻnikma, malaka va kompetensiyalar oʻzaro 

bogʻlangan tizim sifatida rivojlantiriladi. 

Fanlararo aloqadorlik tamoyili. Turli fanlar mazmuni kasbiy faoliyat vazifalarini hal 

qilishga yoʻnaltiriladi. 

Uzluksizlik tamoyili. Funksional koʻnikmalar taʼlimning barcha bosqichlarida 

izchil rivojlantiriladi. 

Rivojlantiruvchanlik tamoyili. Talabaning mustaqilligi, ijodkorligi, refleksiyasi va 

kasbiy oʻsishi ragʻbatlantiriladi. 

Amaliy yoʻnaltirilganlik tamoyili. Oʻzlashtirilgan bilimlar real pedagogik 

vaziyatlarda qoʻllaniladi. 

Shaxsiylashtirish tamoyili. Talabaning individual imkoniyatlari va ehtiyojlari 

hisobga olinadi. 

Mazkur tamoyillarning birgalikda qoʻllanilishi integrativ metodologiyaning 

yaxlitligini taʼminlaydi. 

Xulosa. Tadqiqot natijalari shuni koʻrsatadiki, boʻlajak jismoniy tarbiya 

mutaxassislarining funksional koʻnikmalarini rivojlantirish murakkab, koʻp komponentli 

va tizimli pedagogik jarayon hisoblanadi. Mazkur jarayonning samaradorligi taʼlim 

mazmuni, nazariy va amaliy tayyorgarlik, fanlararo aloqalar, pedagogik amaliyot hamda 

shaxsiy-kasbiy rivojlanishning oʻzaro uygʻunligiga bogʻliq. 

Integrativ yondashuv ushbu komponentlarni yagona metodologik asosda 

birlashtirish imkonini beradi. Uning asosida boʻlajak jismoniy tarbiya mutaxassisining 

funksional koʻnikmalari kognitiv, tashkiliy, kommunikativ, motivatsion, refleksiv va 

amaliy-harakat komponentlarining oʻzaro taʼsiri asosida rivojlantiriladi. 

1-jadval.  

Shakllantiruvchi tajriba oʻtkazilgunga qadar nazorat va tajriba guruhlarida 

jismoniy tayyorgarlik xususiyatlari boʻyicha bilim darajalari. 

 

t/r Darajalar 
TG NG 

Talabalar soni % Talabalar soni % 

1.  
Oʻta 

yuqori 
130 14,3 93 

15,4 

2.  Yuqori 142 33,8 107 32,1 

3.  Oʻrta 106 51,9 111 52,5 

 

Jadval koʻrinib turibdiki, shakllantiruvchi tajriba oʻtkazilgunga qadar nazorat va 

tajriba guruhlarida jismoniy tayyorgarlik xususiyatlari haqidagi bilimlarning past 

darajasi ustunlik qilgan va bu tajriba guruhi talabalarining 51,9%ni, nazorat guruhi 

sinaluvchilarining esa 52,5%ni tashkil etgan. Jismoniy tayyorgarlik xususiyatlari 

haqidagi bilimlarning yuqori darajasi shakllantiruvchi tajribagacha boʻlgan davrda 

tajriba guruhida 14,3% talabada, nazorat guruhida esa 15,4% respondentda aniqlangan. 

Shakllantiruvchi eksperimentdan keyin nazorat va eksperimental guruhlarda 

mashqlarni namoyish etish koʻnikmasining rivojlanish darajasini oʻrganish natijalari 2-

jadvalda keltirilgan. 

2-jadval.  

Shakllantiruvchi eksperiment oʻtkazilgandan keyin nazorat va eksperimental 

guruhlarda mashqlarni namoyish etish koʻnikmasining rivojlanish darajalari 

 

t/r Darajalar 
TG NG 

Talabalar soni % Talabalar soni % 

1.  Oʻta yuqori 126 28.2 89 14.8 

2.  Yuqori 146 47.7 102 28.7 

3.  Oʻrta 98 24.1 109 56.5 

 

Jadval va rasmdan koʻrinib turibdiki, shakllantiruvchi eksperiment oʻtkazilgandan 

keyin eksperimental guruhda mashqlarni namoyish etish koʻnikmasining rivojlanishida 

oʻrtacha daraja ustunlik qiladi va u talabalarning 47,7%ni tashkil etadi, nazorat guruhida 

esa ushbu daraja ishtirokchilarning 28,7%ida aniqlangan. 

Nazariya va amaliyotning integratsiyasi, fanlararo aloqalarni kuchaytirish, uzluksiz 

pedagogik amaliyotni samarali tashkil etish va shaxsga yo‘naltirilgan ta’lim 

texnologiyalaridan foydalanish funksional ko‘nikmalarni rivojlantirishning muhim 

pedagogik shartlari sifatida namoyon bo‘ladi. 

Shuningdek, integrativ yondashuv talabaning o‘zlashtirgan bilimlarini real kasbiy 

vaziyatlarga ko‘chirish, pedagogik muammolarni mustaqil hal qilish, o‘z faoliyatini 

tahlil qilish va kelgusidagi kasbiy rivojlanish yo‘nalishlarini belgilash imkoniyatlarini 

kengaytiradi. 

Shunday qilib, integrativ yondashuv asosida bo‘lajak jismoniy tarbiya 

mutaxassislarining funksional ko‘nikmalarini rivojlantirish metodologiyasi kasbiy 

tayyorgarlikning yaxlitligini ta’minlashga, nazariya va amaliyot birligini 

mustahkamlashga hamda zamonaviy pedagogik faoliyat talablariga javob beradigan 

kompetent mutaxassisni shakllantirishga xizmat qiladi. 

